
«Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին համապատասխան և հիմք ընդունելով «Երկրապահ կամավորականի կարգավիճակի մասին» Հայաստանի Հանրապետության օրենքի 4-րդ հոդվածի 1-ին մասը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2000 թվականի նոյեմբերի 27-ի «Զինծառայողների և նրանց ընտանիքների անդամների սոցիալական ապահովության մասին» Հայաստանի Հանրապետության օրենքի կիրարկումն ապահովող միջոցառումների մասին» N 778 որոշման 1-ին կետի «ա» ենթակետով հաստատված` Հայաստանի Հանրապետության պաշտպանության մարտերին մասնակցած անձանց մարտական գործողությունների մասնակցի կամ երկրապահ կամավորականի կարգավիճակ տալու կարգում կատարել հետևյալ փոփոխությունները և լրացումները՝  
1) 3-րդ կետում` 
ա. «կամ մարտական գործողությունների ժամանակ զոհված, ինչպես նաև այդ գործողություններից հետո ընկած ժամանակահատվածում մահացած անձի՝ օրենքով սահմանված ընտանիքի անդամը» և «(մարտական գործողությունների ժամանակ զոհված, ինչպես նաև այդ գործողություններից հետո ընկած ժամանակահատվածում մահացած անձին՝ հետմահու)» բառերը հանել,
բ. 3-րդ կետի 1-ին ենթակետում «դիմում» բառից հետո լրացնել «և անհրաժեշտ չափսերով ու քանակով լուսանկարներ» բառերը,
2) 3.1-րդ կետը շարադրել հետևյալ նոր խմբագրությամբ.
«Հայաստանի Հանրապետության պաշտպանության մարտերին մասնակցած և մարտական գործողությունների ժամանակ զոհված կամ այդ գործողություններից հետո ընկած ժամանակահատվածում մահացած անձի (այսուհետ՝ զոհված (մահացած) անձ)՝ օրենքով սահմանված ընտանիքի անդամը զոհված (մահացած) անձին հետմահու, կամ մարտական գործողությունների ժամանակ հրազենային կամ ականապայթյունային վիրավորման հետևանքով հաշմանդամ դարձած անձը մարտական գործողության մասնակցի կամ երկրապահ կամավորականի կարգավիճակի վերաբերյալ եզրակացություն ստանալու նպատակով միջգերատեսչական հանձնաժողով է ներկայացնում՝
1) դիմում և անհրաժեշտ չափսերով ու քանակով լուսանկարներ,

2) Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության արտակարգ իրավիճակների նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության կամ Հայաստանի Հանրապետության կառավարությանն առընթեր ազգային անվտանգության ծառայության կողմից տրված՝ համապատասխանաբար զոհված (մահացած) կամ հաշմանդամ դարձած անձի կարգավիճակը հաստատող տեղեկանք:»,
3) 4.1-րդ կետի՝ 
ա. ութերորդ նախադասությունում «15» թիվը փոխարինել «30» թվով,

բ. իններորդ նախադասությունում «ներկայացված» բառից առաջ լրացնել «սույն կարգի 3-րդ կետի 1-ին ենթակետում նախատեսված դիմումի ձևը և անհրաժեշտ լուսանկարների չափսերն ու քանակը,» բառերը,   
4) 5-րդ կետը շարադրել հետևյալ նոր խմբագրությամբ.

«Միջգերատեսչական հանձնաժողովը մարտական գործողությունների մասնակցի կամ երկրապահ կամավորականի կարգավիճակի վերաբերյալ դրական եզրակացությունը և ստացված փաստաթղթերն ու լուսանկարները՝ եզրակացության կայացման օրվանից 3 աշխատանքային օրվա ընթացքում ներկայացնում է Հայաստանի Հանրապետության պաշտպանության նախարարին, որի հիման վրա ոչ ուշ, քան դրանք Հայաստանի Հանրապետության պաշտպանության նախարարությունում սահմանված կարգով մուտքագրվելու օրվանից 7 աշխատանքային օրվա ընթացքում Հայաստանի Հանրապետության պաշտպանության նախարարի հրամանով անձին շնորհվում է մարտական գործողությունների մասնակցի կամ երկրապահ կամավորականի կարգավիճակ (այդ թվում՝ հետմահու), և դիմումատուին տրվում է համապատասխան կարգավիճակը հաստատող վկայական, որի ձևը սահմանում է Հայաստանի Հանրապետության պաշտպանության նախարարը:»:

2. Սահմանել, որ մինչև սույն որոշումն ուժի մեջ մտնելը մարտական գործողությունների մասնակցի կարգավիճակ ստացած անձանց վկայականներն ուժի մեջ են մինչև 2017 թվականի հունվարի 1-ը և մինչև այդ ժամկետի լրանալը մարտական գործողությունների մասնակցի նոր վկայական կարող է տրվել Հայաստանի Հանրապետության կառավարության 2000 թվականի նոյեմբերի 27-ի N 778 որոշմամբ սահմանված կարգով: 
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

<<Հայաստանի Հանրապետության կառավարության 2000 թվականի նոյեմբերի

 27-ի N 778 որոշման մեջ փոփոխություններ և լրացումներ կատարելու մասին>>

     ՀՀ կառավարության որոշման նախագծի ընդունման վերաբերյալ

Որոշման նախագծի ընդունման անհրաժեշտությունը պայմանավորված է ՀՀ կառավարության 27.11.2000թ. N 778 որոշմամբ հաստատված Հայաստանի Հանրապետության պաշտպանության մարտերին մասնակցած անձանց մարտական գործողությունների մասնակցի կամ երկրապահ կամավորականի կարգավիճակ տալու կարգում քաղաքացիների կողմից անհրաժեշտ փաստաթղթերի կրկնակի ներկայացումը բացառելու, դիմումների քննարկման համար առավել ողջամիտ ժամկետ սահմանելու, ինչպես նաև միջգերատեսչական հանձնաժողովի կողմից համապատասխան կարգավիճակ տալու դրական եզրակացության դեպքում անձին մարտական գործողությունների մասնակցի կամ երկրապահ կամավորականի կարգավիճակի վկայական տալու գործընթացը պարզեցնելու նկատառումներով: Միաժամանակ, անցած տարիներին հնարավոր ոչ իրավաչափ հիմքերով մարտական գործողությունների մասնակցի կարգավիճակ ստացած դեպքերը վեր հանելու և նման կարգավիճակ ունեցող անձանց հաշվառումը պատշաճ իրականացնելու նպատակով նախատեսվում է նախկին ստացած համապատասխան վկայականների գործողությունը սահմանել մինչև 2017թ. հունվարի 1-ը, որի ընթացքում նման կարգավիճակ ունեցող անձինք սահմանված կարգով կարող են դիմել միջգերատեսչական հանձնաժողով և սահմանված կարգով ստանալ մարտական գործողությունների մասնակցի կամ երկրապահ կամավորականի կարգավիճակ:

Տ Ե Ղ Ե Կ Ա Ն Ք

<<Հայաստանի Հանրապետության կառավարության 2000 թվականի նոյեմբերի   27-ի N 778 որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունմամբ պետական բյուջեի եկամուտներում և ծախսերում փոփոխություններ նախատեսելու մասին

 
Որոշման նախագծի ընդունումը 2014 թվականի ՀՀ պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնում:

Տ Ե Ղ Ե Կ Ա Ն Ք

<<Հայաստանի Հանրապետության կառավարության 2000 թվականի նոյեմբերի   27-ի N 778 որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում: 

ԱՄՓՈՓԱԹԵՐԹ
<<Հայաստանի Հանրապետության կառավարության 2000 թվականի նոյեմբերի 27-ի N 778 որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի կապակցությամբ շահագրգիռ մարմինների դիտողությունների և առաջարկությունների վերաբերյալ

	Հ/Հ

	ԱՌԱՐԿՈՒԹՅՈՒՆ ԵՎ ԱՌԱՋԱՐԿՈՒԹՅՈՒՆ
	ԵԶՐԱԿԱՑՈՒԹՅՈՒՆ

	ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ

	Առարկություններ և առաջարկություններ չկան

	ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ

	Առարկություններ և առաջարկություններ չկան

	ՀՀ ՆԱԽԱԳԱՀԻ ԱՇԽԱՏԱԿԱԶՄ

	Առարկություններ և առաջարկություններ չկան

	ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ

	1.
	Նախագիծն անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի <<Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին>> N 13 արձանագրային որոշման 1-ին կետով հաստատված հավելվածի 262-րդ կետի պահանջներին: Մասնավորապես, Նախագծում անհրաժեշտ է ներառել իրավական ակտի բնույթը: 
	Ընդունվել է: 



	2.
	<<Իրավական ակտերի մասին>> ՀՀ օրենքի 40-րդ հոդվածի 1-ին մասի համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: Հետևաբար, հաշվի առնելով այն հանգամանքը, որ Նախագծում կատարվում են մեկից ավելի լրացումներ, անհրաժեշտ է Նախագծի վերնագիրը համապատասխանեցնել Նախագծի բովանդակությանը: 
	Ընդունվել է:



	3.
	Նախագծի 1-ին կետի 5-րդ ենթակետով ՀՀ կառավարության 2000 թվականի նոյեմբերի 27-ի թիվ 778 որոշմամբ հաստատված կարգի 5-րդ կետում կատարվող փոփոխությունից պարզ չէ, որ մարտական գործողությունների մասնակցի կամ երկրապահ կամավորականի կարգավիճակի վերաբերյալ դրական եզրակացության կայացման դեպքում դիմումատուի ներկայացրած փաստաթղթերի՝ ՀՀ պաշտպանության նախարարություն ներկայացման պարտավորությունը նախատեսվում է դնել միջգերատեսչական հանձնաժողովի վրա: Մինչդեռ Նախագծի հիմնավորման մեջ նշված է, որ վերոնշյալ պարտավորությունը նախատեսվում է դնել միջգերատեսչական հանձնաժողովի վրա: Նախագծի 1-ին կետի 5-րդ ենթակետը հստակեցման կարիք ունի:   
	Ընդունվել է, 1-ին կետի 5-րդ ենթակետը հստակեցվել է: 


	ՀՀ ՈՍՏԻԿԱՆՈՒԹՅՈՒՆ

	1.
	Նախագծի 1-ին կետի 3-րդ ենթակետով շարադրվող՝ 3.1. կետի 2-րդ ենթակետն առաջարկվում է շարադրել հետևյալ խմբագրությամբ. <<Հայաստանի Հանրապետության պաշտպանության նախարարության, Հայաստանի Հանրապետության արդարադատության նախարարության, Հայաստանի Հանրապետության արտակարգ իրավիճակների նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության և Հայաստանի Հանրապետության կառավարությանն առընթեր ազգային անվտանգության ծառայության կողմից տրված՝ զոհված (մահացած) անձի կարգավիճակը հաստատող տեղեկանք:>>: 
	 Ընդունվել է: 

	ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	1.
	 Նախագծի 1-ին կետի 1-ին և 2-րդ ենթակետերն անհրաժեշտ է միավորել մեկ ենթակետում և 1-ին կետի ենթակետերի համարակալումն համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 3-րդ մասին պահանջներին:
	 Ընդունվել է:



	2.
	Նախագծի նախաբանում անհրաժեշտ է հղում կատարել նաև այն իրավական ակտին, որին համապատասխան ՀՀ կառավարության հիշյալ որոշման մեջ կատարվում են փոփոխություններ և լրացումներ, մասնավորապես <<Երկրապահ կամավորականի կարգավիճակի մասին>> ՀՀ օրենքին:
	Ընդունվել է:



	3.
	Նախագծի 1-ին կետում <<կարգում>> բառից հետո անհրաժեշտ է լրացնել <<կատարել հետևյալ փոփոխությունները և լրացումները>> բառերը: 
	Ընդունվել է:




